Novel Coronavirus (COVID-19)

Kagawaran ng Pampublikong Kalusugan ng Los Angeles County
Pagdaraos ng mga Paglilibing

Ang mga libing at mga serbisyo sa libingan ay maaaring maganap sa sumusunod na mga kinakailangan:

e Ang mga serbisyo na ito ay maaaring maganap lamang sa punerarya o sa lokasyon ng paglilibingan o
pagsusunog sa bangkay (cremation).

e Dapat limitahan ang mga dadalo sa:

o Mga miyembro ng isang sambahayan nang hanggang sa sampung (10) katao (mga miyembro na
nakatirang magkasama
sa parehong pisikal na adres);

o Isang tao na maaaring magkumpirma sa pagkakakilanlan ng pumanaw sa kahilingan ng morge,
punerarya, o serbisyo ng pag-eembalsamo;

o Kinakailangang kawani ng serbisyo ng punerarya; at, kung ninanais,

o Isang pinuno sa pananampalataya.

e Dapat sundin ang mga patakaran sa panlipunang (pisikal) pagdistansya. Nangangahulugan ito na hindi
bababa sa 6 na talampakan ang layo sa pagitan ng mga miyembro ng sambahayan na dumadalo at ng
kawani ng punerarya at ng pinuno sa pananampalataya.

e Ang serbisyo ay maaaring i-live stream upang magkaroon ng birtwal na paglahok ang ibang mga tao
(tingnang ang webcasting na mga mapagkukunan mula sa Pambansang Asosasyon ng mga Direktor sa
Punerarya). Maaari din itong irekord para panoorin sa ibang pagkakataon. Alinman sa dalawang ito ang
piliin, ang pagrerekord ay dapat na isagawa ng isang miyembro ng pamilya o ng kawani ng punerarya.

e Ang mga taong may sakit o nasa panganib ng malubhang sakit mula sa COVID-19 ay dapat na manatili
sa bahay.

e Dapat maglaan ng mga tisyu at sanitizer sa kamay na naglalaman ng alkohol para magamit ng mga
pamilya at mga kawani at ang mga banyo ay dapat na may sapat na sabon at papel na tuwalya. Ang
mga basurahan ay dapat na agad na magagamit para sa pagtapon ng mga tisyu at mga papel na
tuwalya.

e Hindi dapat hawakan o halikan ng mga tao ang katawan ng isang taong namatay sa COVID-19. Kung
may nakahawak, dapat silang maghugas ng kanilang mga kamay o gumamit ng hand sanitizer bago
hawakan ang kanilang mukha at anumang bagay o kahit sinuman.

e Upang limitahan ang paghawak ng mga tao sa hawakan ng pintuan, panatilihing bukas ang pintuan sa
harap (kung maayos ang panahon) o tiyakin na ang isang kawani ay laging naroon upang buksan ang
pintuan para sa pagdating ng mga pinapayagang dumalo

e Limitahan ang paggamit ng mga bagay, kagamitan, at mga suplay na maaaring mahirap dismpektahin o
nagpapahirap na matiyak ang panlipunang (pisikal) pagdistansya (hal. mga pader ng tolda).

